
Ірына  Казуліна  памёрла
23 лютага ад раку. Ёй было 48
гадоў.  Аляксандр  Казулін
змог прыехаць з калоніі на
пахаванне  ў  Мінск  толькі
праз тры дні па смерці Ірыны.

Спачатку  начальнік  ка
лоніі  “Віцьба3” пад Віцебс
кам Віталь Агнісцікаў адмов
іўся выпускаць Казуліна. (Па
водле  закону  толькі  на
чальнік папраўчай установы
можа даць асуджанаму адпа
чынак тэрмінам да сямі дзён).
Але ў выніку Агнісцікаў мусіў
сам сесці за руль “Жыгулёў” і
ўначы на 26 лютага прывезці
арыштанта ў Мінск.

Але  перад  тым  Казулін
пачаў сухую галадоўку пра
тэсту.  Абвясцілі  галадоўку
яго дочкі Вольга і Юлія. Яны
не хацелі хаваць маці ў ад
сутнасці бацькі.

Вызвалення вязня патра
бавалі прадпрымальнікі – ар
ганізатары нядаўніх акцыяў
пратэсту.  Аляксандр
Мілінкевіч, колішні спаборнік
Казуліна на прэзідэнцкіх вы
барах, лідэр Руху за свабоду,
заклікаў усе дэмакратычныя
сілы разам змагацца за яго
нае вызваленне.

Высокапастаўлены прад
стаўнік Еўразвяза Хаўер Са
лана заклікаў да неадкладна
га вызвалення Казуліна. ЕЗ,
як і раней, настойвае, на выз
валенні ўсіх палітзняволеных
у  якасці  ўмовы  да  пачатку

дыялогу з уладамі РБ.
Прэзідэнт  ЗША  Джордж

Буш даслаў асабістае спачу
ванне Аляксандру Казуліну з
прычыны смерці жонкі. Пры
гэтым ён выказаў шкадаван
не, што палітык не змог пры
ехаць  разам  з  дэлегацыяй
беларускай апазіцыі на ня
даўнюю  сустрэчу  ў  Белым
доме.

Пазней Казулін у адным з
сваіх інтэрв’ю скажа: былі дні,
калі ён у калоніі атрымліваў
па 200 лістоў за дзень са сло
вамі  падтрымкі.  Але  боль
шасць іх – зза мяжы...

І ўсё ж, у панядзелак уве
чары,  калі  яшчэ  невядома
было, ці адпусцяць Казуліна,
некалькі дзясяткаў чалавек у
беларускай сталіцы прайшлі
жалобнай працэсіяй ад Каст
рычніцкай плошчы да плош
чы  Незалежнасці  і  ўсклалі
кветкі  да  партрэтаў  Ірыны
Казулінай ля сценаў касцёла
святых Сымона і Алены. Тут, у
Чырвоным касцёле, адпявалі
нябожчыцу ўначы з 26га на
27га.  Адсюль  павезлі  яе  ў
апошні шлях на могілкі ў па
сёлку Тарасава пад Мінскам.
Чыноўнікі гарвыканкама не
далі дазвол на пахаванне ў
межах гораду.

Увесь  час,  пакуль  ішла
царкоўная служба, за Домам
ураду ля касцёла дзяжурыў
узброены спецназ. Праўда, ён Аляксандр Казулін з партрэтам жонкі Ірыны на паніхідзе ў кас-

цёле святых Сымона і Алены, Мінск, 26-га лютага 2008 году.

ЦІ ПАЎПЛЫВАЕ ТРАГЕДЫЯ СЯМ’І КАЗУЛІНЫХ
НА СІТУАЦЫЮ Ў ГРАМАДCТВЕ?
УЛАДЗІМІР НЯКЛЯЕЎ, ПАЭТ:

“ГРАМАДСТВА БЕЗ СПАГАДЫ –
МЁРТВАЕ”
Вельмі б хацелася, каб так было. Між іншым, ваша пытанне
заспела мяне ў доме Аляксандра Казуліна. Яго адпусцілі раз
вітацца з жонкай. І я магу даслоўна перадаць яго словы. Ён
сказаў: “Я спадзяюся, што хоць гора здолее аб’яднаць нас усіх,
якія мы ёсць”. Я таксама на гэта спадзяюся, але не цешу сябе
ілюзіямі. Праблема не ў тым, што мы раз’яднаныя. Праблема
ў тым, што мы адзін да аднаго злыя. І нават болей. Праблема
ў тым, што мы адзін да аднаго абыякавыя. Можна, канечне,
лічыць, што праблема гэта з нашага мінулага, з краіны Саве
таў. Якая шкадавала сталі і жалеза і не шкадавала людзей. Але
гэта не так. Хоць бы таму, што ў каментарах, якія я чытаю пра
Казуліна і ягоную сям’ю, поўна ўсяго. Найбольш палітыкі.  І
амаль ніякага спачування чалавеку ў ягоным чалавечым
горы. А каментары гэтыя пішуць зусім не дзеці краіны Саве
таў. Гэта ўжо дзеці нашага часу і нашай краіны. Я перакана
ны, што пакуль не запануе ў нас любоў і спагада, ніякіх зме
наў нам чакаць няма чаго. Бо грамадства без любові і спага
ды – гэта мёртвае грамадства.

ТАЦЯНА, ХАТНЯЯ ГАСПАДЫНЯ:

“ЛУКАШЭНКУ АПРАЎДАЮЦЬ”
Ніяк не паўплывае. Таму што людзі, якія здольныя спачуваць
чужому болю, яны ў любым выпадку будуць спачуваць. А
людзі, не здольныя спачуваць, і не будуць спачуваць. А Лука
шэнку большасць людзей апраўдае, бо яны прызвычаіліся яго
апраўдваць. Гэта для іх стала нормай. Гэта ж трэба сябе ла
маць, прымушаць думаць, паглядзець на гэту сітуацыю з
іншага боку, сябе паставіць на месца Казуліна. А на гэта
здольныя адзінкі. Лягчэй апраўдаць Лукашэнку. Тым больш,
што ён жа яго адпусціў на пахаванне.

АНАТОЛЬ ЛЯЎКОВІЧ, ПАПЛЕЧНІК КАЗУЛІНА:

“ГРАМАДСТВА НЕ ЎСКАЛЫХНЕЦЦА”
На людзей заангажаваных, на палітычны клас, на палітычны
актыў, скажам так, гэта, канечне, паўздзейнічае моцна. На ас
татнія слаі грамадства... Нейкая інфармацыя туды, канечне,
прасочыцца. Але ў цэлым гэта не ўскалыхне грамадства. Гэта
таталітарны рэжым. Сродкі масавай інфармацыі ў тых, хто
трымае ўладу. І таму вельмі лёгка маніпуляваць свядомасцю
такіх людзей, менш актыўных, незаангажаваных у палітыцы.

АНДРЭЙ, СТУДЭНТ БДУ:

“…АЛЕ ЗАПОМНІЦЦА НАДОЎГА”
Пасля гэтай гісторыі многія задумаюцца над пытаннем – а
хто ж намі кіруе? І лішні раз пераканаюцца, што намі кіруе
чалавек, для якога маралі не існуе. Гэта наўрад ці прывядзе да
імгненных нейкіх дзеянняў. Але запомніцца. І помніцца буд
зе доўга. І калінебудзь гэтая гісторыя яму адгукнецца.

ІРЫНА ПІСЬМЕННАЯ, КІНАСЦЭНАРЫСТ:

“НЕМАГЧЫМА ДАЛЕЙ ТАК ЖЫЦЬ”
Павінна нешта адбыцца. Я прачытала ў інтэрнэце зварот Ка
зуліна да ўладаў. Гэта настолькі чалавечна і настолькі кра
нальна, што трэба быць абсалютна глухім, каб гэтыя словы не

дайшлі. Ён кажа, што, нягледзячы на ўсе здзекі і гвалт, ён га
товы сесці з Лукашэнкам за стол перамоваў. Як такія словы
могуць не дайсці? Мне так хочацца, напэўна. Мне вельмі хо
чацца спадзявацца. Таму я нават баюся казаць, што гэта не
паўплывае. Мяне ўзрушыла тое, што яго ў Мінск везлі ўначы.
Чаму гэта трэба было рабіць уначы? Чаму не днём? Яны што
– баяцца святла? Можа, ім трэба растлумачыць, што святло –
гэта добра? Немагчыма далей так жыць.

ЯЎГЕН, ПРАДПРЫМАЛЬНІК:

“БЕЗУМОЎНА, ПАЎПЛЫВАЕ”
Безумоўна, паўплывае. Бо гэтая падзея паказала ўсю нізасць
рэжыму. Толькі рашучасць самой сям’і і тых людзей, што яе
падтрымалі, дазволіла нешта зрабіць. Тое, што ўлады ад
пусцілі Казуліна, тое, што яны не здолелі гэта зрабіць нату
ральна, са спачуваннямі, тое, што ў іх гэта было вырвана, а
сам ён нічога ні ў каго не прасіў, не прыніжаўся – усё гэта
будзе  прыкладам  таго,  што  з  уладай  можна  размаўляць
толькі з пазіцый маралі.

ЗІНАІДА БАНДАРЭНКА,
НАРОДНАЯ АРТЫСТКА БЕЛАРУСІ:

“МЫ ЎСЕ ЖЫВЕМ НАДЗЕЯЙ”
У мяне такое ўражанне, што, безумоўна, паўплывае... Тое, што
адбылося яшчэ ў панядзелак, калі столькі людзей было на Ка
стрычніцкай плошчы, калі людзі далучаліся да працэсіі па да
розе да Чырвонага касцёла. Гэта ўплывае на стан грамадства,
выклікае нейкую веру, што павінны быць змены. Людзі ўжо
пачалі задумвацца, што тое дзікунства, якое ўлада выяўляе ў
адносінах да гэтай сям’і, яно абуральнае і амаральнае. Людзі
гэта бачаць. І такое стаўленне ўлады мяняе светапогляд люд
зей. Мне так падаецца. А наогул мы ўсе жывем надзеяй, ве
рай у Бога. Бог усё бачыць. І гэтая жорсткасць, якая праяўля
ецца да сям’і Казуліных, яна адаб’ецца і на саміх прадстаўні
ках улады.

ТАІСІЯ, ПЕНСІЯНЕРКА:

“МАЯ ХАТА З КРАЮ – НАШ ЗАКОН”
А я нічога не ведаю пра гэта. Бо мы ж не маем інтэрнэту. У
нас толькі тэлевізар. Таму ніякага ўплыву гэтая трагедыя
мець не будзе. Ды нават, калі б пра яе распавялі па тэлеба
чанні, нават  і тады людзі б не зварухнуліся. Бо “мая хата з
краю” – наш галоўны закон жыцця.

ВАЛЯНЦІН АКУДОВІЧ, ФІЛОСАФ:

“СІТУАЦЫЯ ВЫБУХНУЛА”
Час пакажа. Відавочна, што ў гэтыя дні сітуацыя сярод тых
колаў, якія складаюць актыўныя грамадзяне, раптам выбухну
ла. Найперш – захапленнем гэтай мужнай, прыгожай, высо
кай духоўна жанчынай. А падругое – неверагоднай нянавіс
цю да ўлады і, найперш, таго, хто яе прэзентуе. Такога выбу
ху нянавісці я ўжо даўно не сустракаў. Прычым ён ахапіў не
толькі тых, хто сваім лёсам, палітычным і грамадскім, гатовы
ненавідзець гэтую ўладу па азначэнні, але і самых простых
людзей – магчыма, лаяльных да ўлады, але для якіх улада
сваімі дзеяннямі выявіла сваю нечалавечую сутнасць. Гэтыя
некалькі дзён лютага, бясспрэчна, выломваюцца з агульнай
сітуацыі апошняга часу, якая стабілізавалася ў сваёй нерухо
масці. А вось што будзе далей?

СуседзіАдным абзацам
ПРА СКАРБЫ

Калісьці  даўно,  яшчэ  да
Лукашэнкі, пытаннем пра на
цыянальныя каштоўнасці ў
Беларусі задавалася газета
“Наша  Ніва”.  З  тых  часоў
шмат што змянілася.  І вось
цяпер аналагічнае пытанне
паставіла  сваім  чытачам
літоўская газета “Respublika”,
а  на  мінулым  тыдні  пра
вынікі гэтага апытання было
аб’яўлена ў Віленскай рату
шы. Што ж лічаць сваімі на
цыянальнымі каштоўнасцямі
нашы суседзілітоўцы?

На першым месцы і амаль
без  канкурэнцыі  апынуўся
баскетбол. У Літве яго яшчэ
называюць другой рэлігіяй.
Не было асаблівых канкурэн
таў  і ў гістарычнай асобы –
кампазітара, мастака і паэта
Мікалая Канстанціна Чурлён
іса.  А  вось  выбраць  паміж
пасляваеннай рэзістэнцыяй
(“ляснымі братамі”) і Саюдзі
сам  у  адной  групе  і  паміж
дзейным прэзідэнтам Валда
сам Адамкусам  і спявачкай
народных песень Веранікай
Павілёнене  аказалася  не
проста.  Тым  больш,  што  ў
апошняй  групе  было  яшчэ
прозвішча  супрацоўніка
дзяржаўнай бяспекі Вітаўтаса
Пацюнаса, які пры загадка
вых абставінах загінуў у Бе
ларусі.  У  гэтых  намінацыях
урэшце былі выбраныя “ляс
ныя  браты”  і  спявачка.  Ка
ментатары заўважаюць, што
не было б Літоўскай дзяржа
вы і перад гэтым не нарадзі
ўся б Саюдзіс, калі б у гады
савецкай акупацыі не было
каму падтрымліваць літоўскі
нацыянальны дух.

Звяртае на сябе ўвагу тое,
што  сярод  нацыянальных
каштоўнасцяў  сучаснай
Літвы  няма  нічога,  што  на
гадвала  б  пра  Вялікае  Кня
ства Літоўскае – супольную
сярэднявечную дзяржаву бе
ларусаў і літоўцаў. Магчыма,
такія каштоўнасці апынуліся
ў “беларускім спісе”? Цікава,
як  бы  ён  выглядаў  у  сён
няшнім часе? Газета “Свабо
да” пачынае збіраць мерка
ванні сваіх чытачоў. Пішыце
нам,  што  вы  лічыце  галоў
нымі беларускімі нацыяналь
нымі  каштоўнасцямі?  Наш
нумар для смспаведамлен
няў: +37068742185.

Аглядальнік

22 лютага журналіст Аляксандр Здвіжкоў, асуджаны раней
на тры гады строгага рэжыму за публікацыю карыкатураў
на прарока Мухамеда, быў вызвалены са следчага ізалята-
ра ў Мінску. У той дзень калегія Вярхоўнага суда Беларусі
разгледзела касацыйную скаргу асуджанага і зменшыла пака
ранне да трох месяцаў, якія Здвіжкоў правёў ужо ў зняво
ленні. На прэсканферэнцыі ў Беларускай асацыцыі журнал
істаў ён заявіў, што больш не будзе займацца журналістыкай
і зменіць грамадзянства. «Я цудоўна ўсведамляю, што дагэ
туль не знаходжуся ў бяспецы, і спакойна ўздыхну толькі калі
пакіну межы Рэспублікі Беларусь», — зазначыў Здвіжкоў. Па
водле яго словаў, зза жорсткіх умоваў утрымання ў яго паг
оршыўся  стан  здароўя  —  за  3  месяцы  журналіст  на  30%
страціў зрок. У СІЗА КДБ на Валадарскага зза недахопу мес
ца вязням даводзілася спаць пазменна. Публікацыю карыка
тураў Здвіжкоў не прызнае злачынствам.
(На здымку: А.Здвіжкоў дэманструе нумар зачыненай уладамі
газеты “Згода” з карыкатурамі падчас прэсканферэнцыі ў
БАЖ. Мінск, 25 лютага 2008 году).

Новы закон аб правілах бе-
ларускай арфаграфіі абавя-
жа ўсіх без выключэння ка-
рыстацца толькі афіцый-
ным правапісам.  Аб гэтым у
інтэрв’ю БелаПАН паведаміў
старшыня  камісіі  па  адука
цыі, культуры, навуцы і наву
коватэхнічным прагрэсе Па
латы прадстаўнікоў Уладзімір
Здановіч. 26 лютага камісія
завяршыла работу над пад
рыхтоўкай  законапраекта
“Аб Правілах беларускай ар
фаграфіі  і  пунктуацыі»  да
разгляду  ў  другім  чытанні.
Паводле старшыні, у ім адбы
лася істотная змена. «Раней
трэці пункт праекта закона

Школа-семінар “Даслед-
чая праца школьнікаў у галі-
не біялогіі”. 1920 красавіка
2008 г. ў Мінску будзе пра
ходзіць  ІІІ  школасемінар
“Даследчая праца школьні
каў  у  галіне  біялогіі”.  Да
ўдзелу  запрашаюцца  на
стаўнікі біялогіі  (хіміі,  геаг
рафіі), якія займаюцца ці пла
нуюць заняцца арганізацыяй
даследчай працы ў сваіх на
вучальных установах, а так
сама  старшакласнікі,  якія
цікавяцца даследчай працай.
Заяўкі  на  ўдзел  у  семінары
прымаюцца да 15 сакавіка. 
Дапаўняльная  інфармацыя:
Дзмітрый Сандакоў, тэл. (029)
325  64  25,  эл.  адрас
d.sandakov@mail.ru. Падра
бязная абвестка – на http://
svetlahorsk.belarda.org/info/
abviestki/

Маленькі Ясь, якога на-
радзіла дзесяць месяцаў
таму ў Любліне грамадзянка
Беларусі, застанецца ў
Польшчы.  Як  мы  паведам

лялі ў міулым нумары газеты,
маці Яся адмовілася ад яго
адразу па нараджэнні, і хлоп
чыка ўсынавіла польская ка
бета. Але потым і яна адмові
лася апекавацца ім. У Яся вы
явілася генетычнае захвор
ванне  –  мукавісцыдоз.  Ён
знаходзіцца пад назіраннем
у клініцы. Улады РБ настой
валі, каб хлопчыка перадалі
беларускаму боку. Але аналіз
днк аднаго з жыхароў Люблі
нскага ваяводства, на якога
паказала  біялагічная  маці,
выявіў,  што  ён  і  ёсць  Ясеў
бацька.  Гэта  грамадзянін
Польшчы. А значыць, хлоп
чык мае права на польскае
грамадзянства, а галоўнае –
на медычную дапамогу і апе
каванне. Маці хлопчыка так
сама  вырашыла  застацца  ў
Польшчы.

гаварыў: «Дзяржаўныя орга
ны,  грамадскія  аб’яднанні,
арганізацыі, а таксама гра
мадзяне Рэспублікі Беларусь
пры выкарыстанні беларус
кай мовы ў афіцыйных знос
інах павінны кіравацца прав
іламі  арфаграфіі  і  пунктуа
цыі».  Пасля  пасяджэння
камісіі большасць дэпутатаў
зрабіла выснову, што з гэтай
нормы  неабходна  выклю
чыць  словы  «ў  афіцыйных
зносінах».  Атрымліваецца,
што ўсе ва ўсіх выпадках пры
карыстанні беларускай мо
вай павінны кіравацца пры
нятымі правіламі», — паве
даміў Здановіч.

З ТУРМЫ НА ПАХАВАННЕ
КАЗУЛІН ДАМОГСЯ ПРАВА РАЗВІТАЦЦА З ЖОНКАЙ

заставаўся ў сваіх аўтобусах,
намагаючыся не вытыркацца
на  людскія  вочы.  Ды  й  што
рабіць  спецназаўцам  каля
храма?..

Зразумела,  што  ўсе  тры
дні, пакуль Казулін заставаў
ся на волі, за  ім неадступна
сачыла  ахова.  Але  ж  ён  не
быў бы палітыкам, калі б не
выкарыстаў гэтыя дні “адпа
чынку”  на  поўніцу.  Казулін
сустракаўся,  вядома,  не
толькі  з  сваякамі,  але  ж  і  з
іншымі  палітыкамі,  замеж
нымі дыпламатамі, журналі
стамі, даваў інтэрв’ю.

Не мог ён не згадаць і сло
вы  Лукашэнкі,  сказаныя  за
тыдзень  да  смерці  Ірыны.
Тады кіраўнік дзяржавы пуб
лічна, у зняважлівай манеры
заявіў, што Казулін адмовіўся
суправаджаць хворую жонку
на лячэнне ў Германію. Цын
ічна абвінаваціўшы вязня ў
тым, што той не цікавіцца лё
сам  Ірыны,  лёсам  сям’і.  У
інтэрв’ю газеце “Наша Ніва”
Казулін засведчыў, што гэтыя

словы глыбока абразілі яго і
ўсю сям’ю, і што частка віны
за смерць Ірыны, на яго дум
ку,застанецца  на  сумленні
Лукашэнкі.

І далей ён сказаў: “З маёй
жонкай  і  мной  наша  ўлада
пераступіла праз самае свя
тое, яна растаптала святыні,
якія  нельга  таптаць.  Трэба

зразумець, што мы ўсе мусім
адступіць ад глыбіняў мяр
зоцтва, подласці і цемры. Мы
павінны  даць  магчымасць
выйсці на свабоду светламу
пачатку ў кожным чалавеку,
дабру. Да гэтага я і заклікаю
Лукашэнку”. Казулін, паводле
яго словаў, гатовы без амбі
цый і эмоцый абмяркоўваць

праблему  агульнага  дабра
нацыі: “мяне хвалюе сітуацыя
ў краіне, сітуацыя з народам,
з таталітарным гвалтам, з ма
савым падаўленнем асобы, з
парушэннямі правоў чалаве
ка. Калі мы думаем рухацца
далей, то абсалютна відавоч
на наступіў новы этап эвалю
цыйнага  развіцця  краіны.
Мудрасць  ранейшых  пака
ленняў  што  гаварыла?  Та
тальны гвалт вядзе да разбу
рэння...” На тэму дабра і зла
Казулін гаварыў і падчас ан
лайнканферэнцыі на Радыё
Свабода: “Мы, новая ўлада ў
Беларусі,  будзем  рабіць
націск  на  светлы  пачатак  у
кожным, а не арыентавацца
на  чорнае.  Таму  кожнаму
будзе дадзеная магчымасьць
сябе рэабілітаваць і пазбавіц
ца ад аблудаў і памылак”.

Развітацца з Ірынай Казул
інай, а фактычна – выказаць
маральную падтрымку Казул
іну  прыйшлі  сотні  людзей.
Тры дні смутку, канечне, не
перагарнулі  свет.  Але,  ма
быць, нешта змянілі ў Бела
русі.                           А.Уласаў

Аляксандр Казулін з дочкамі праводзяць Ірыну Казуліну ў
апошні шлях пасля адпявання ў касцёле святых Сымона і Алены,
Мінск, 27 лютага 2008 году.Фота газеты «Свабода».

Заканчэнне. Пачатак на
стар.1

Як  заявіў  прэссакратар
дзярждэпартамента ЗША Том
Кейсі, “вельмі важна, каб выз
валенне Казуліна было кан
чатковым”. Калі ж яго вызва
ляць датэрмінова, “ЗША бу
дуць гатовыя пачаць дыялог
з Беларуссю адносна далей
шых крокаў да паляпшэння
двухбаковага супрацоўніцт
ва”, паведамляе Радыё Свабо
да.

Ад імя дзярждэпартамента
Том  Кейсі  таксама  выказаў
шкадаванне, што Аляксандр
Казулін  апынуўся  на  волі

толькі пасля смерці ягонай
жонкі Ірыны.

За сітуацыяй у Мінску так
сама  ўважліва  сачыць  і  Еў
развяз.

Паводле  дэпутата  Еўра
парламента Бернда Посельта,
Еўразвязу вельмі хацелася б
спадзявацца на хуткае вызва
ленне “апошняга беларуска
га палітвязня”. “Аднак, дзе га
рантыя,  што  на  наступны
тыдзень пасля гэтага вызва
лення ў Беларусі не будуць
арыштаваныя ці затрыманыя
новыя  людзі?”    пытаецца

дэпутат Посельт.
Раней безумоўнага вызва

лення Аляксандра Казуліна
запатрабавалі сябры Камітэта
міжнародных справаў Еўра
парламента на чале са стар
шынём  Яцкам  Сарыюшам
Вольскім.

Лідэр Аб’яднанага грамад
зянскага  фронту  Расіі,  экс
чемпіён  свету  па  шахматах
Гары Каспараў падпісаў ліст з
просьбай  узнагародзіць
Аляксандра Казуліна прэміяй
імя акадэміка Сахарава. Прэ
мія прысуджаецца Еўрапар

СВЕТ ПАТРАБУЕ ВЫЗВАЛЕННЯ КАЗУЛІНА
ламентам  штогод  за  дасяг
ненні ў абароне правоў ча
лавека і барацьбе за дэмак
ратыю. Намінантаў на прэмію
Сахарава вылучаюць у Еўра
пейскім парламенце дэпутац
кія фракцыі або групы дэпу
татаў.

Летась  прэмія  Сахарава
была ўручана лідэру дэмак
ратычных  сілаў  Беларусі
Аляксандру Мілінкевічу. А за
некалькі гадоў да таго – Бе
ларускай асацыяцыі журнал
істаў.

Паводле СМІ

27  лютага  ў  Маскоўскім
раёне г. Мінска адбылася сус
трэча экскандыдата ў прэзі
дэнты А.Мілінкевіча з жыха
рамі раёна. Агульная коль
касць удзельнікаў склала 300

400 чалавек.
Андрэй-працоўны

* * *
Як мне здаецца, са зменай

кіраўніка ў Расіі на Беларусь

быў  прысвечаны  трагічнай
падзеі ў сям’і Казуліных. У на
ступным нумары мы надру
куем вашы адказы на пытан
не: «Як адаб’ецца на Беларусі
абранне  новага  кіраўніка
Расіі?»

прыйдуць дадатковыя экана
мічныя праблемы, але ж я як
аптыміст, думаю, што нешта
добрае з гэтага для Беларусі
будзе! Жыве Беларусь!

Ад рэдакцыі. Гэты нумар
дзеля зразумелых прычынаў

СМС-ПОШТА РЭДАКЦЫІ

Лёд на рэчках пачаў таяць,
але гэта не спыняе рыбакоў.
Як цені забытых продкаў блу
каюць яны каля рэчак і азёр.
Зранку  і ўвечары,  і ўначы,  і
цэлы год рыбакі – неад’емная
частка беларускага краявіду.
Чаму яны ходзяць? Што ру
хае  імі?  Жаданне  здабыць
рыбу, пракарміць сям’ю? На
ўрад ці… Рыбалка – гэта по
шук шчасця. Якое немагчыма
ў рэальным жыцці. Гэта по
шук шанцу, які немагчымы ў
сацыяльным жыцці. Рыбацкае
шчасце – замена жыццёвага
поспеху. Пра гэта сведчыць і
беларуская  народная  муд
расць – «рыба ды зайцы за
вядуць  у  старцы»,  у  сэнсе,
калі будзеш займацца толькі
рыбалкай ды паляваннем, то
станеш жабраком – старцам.
Можна  запярэчыць:  самыя
багатыя людзі захапляюцца
рыбалкай. Гэта так… У 1986
годзе на вялікім вадасховіш
чы Гастываж пад Прагай мой
бацька стаў сведкам здаран
ня, якое яго ўразіла. Рыбакі
гналі  да  вады  чалавека,  у
якога падстаўкі пад вуду былі
выразаныя з дрэва  (ва ўсіх
астатніх падстаўкі былі мета
лёвыя  –  крамныя).  Рыбакі
крычалі: «Прэч ад вады. За
рабі  спачатку  грошы.  Не
маеш грошай купіць прыла
ды і рэжаш дрэвы! Зарабляй!
Ідзі працуй». Вось такая сум
ная гісторыя пра тое, як ба
гатыя  рыбакі  прагналі  ад

вады беднага рыбака…
Рыбацкае шчасце   – гэта

вялікая, незвычайная рыба,
якую дагэтуль ніхто не лавіў.
Рыбалка і корміць і супакой
вае, дазваляе застацца сам
насам  з  сабой  і  прыродай,
адчуць сябе першым чалаве
кам на Зямлі – Адамам у ча
канні поспеху – «сёння мне
пашчасціць, нягледзячы ні на
што». А калі нічога не зловіш,
дык пашчасціць у наступны
раз.  На  рыбалцы  ты  сам  на
сам  са  сваім  шанцункам  ці
нешанцункам.  На  рыбалцы
людзі ідуць на рызыку, часта
гінуць,  робяцца  неабачлі
вымі, забываюць пра бяспеку.
Гэта пошук таямнічага і ціка
вага,  таго,  чаго  няма  ні  ў
кога,  а  можа  здарыцца
толькі з табой. У штодзённым
жыцці людзі не маюць маг
чымасці ўвесь час займацца
пошукам шанцунку.

Чалавек любіць свабоду,
але часам яму яе не хапае…
Рыбалка дорыць адчуванне
свабоды, якой амаль не зас
талося ў штодзённым жыцці.
Паплывок на паверхні вады
заварожвае, супакойвае. Ты
закінуў вуду і нерухомееш у
чаканні цуду – восьвось…
Ты закінуў вуду і чакаеш, хто
адгукнецца, хто выйдзе з та
бой на сувязь – раптам гэта
тваё шчасце – рыба, якую да
гэтуль  ніхто  не  лавіў.  Вось
яно – рыбацкае шчасце!

Паліна Качаткова

РЫБАЦКАЕ ШЧАСЦЕ
Гаспадыня

«РЫБА ДЫ ЗАЙЦЫ ЗАВЯДУЦЬ У СТАРЦЫ»

ЦЭНЫ Ў ЛЮТЫМ:
НАЎЗДАГОН ЗА
ЕЎРОПАЙ

У Беларусі паціху даражэе
ўсё... Не паспелі мы прызвы
чаіцца да новых цэнаў на ка
мунальныя паслугі, як пада
ражанне  закранула  сем’і  з
малымі дзецьмі і аўтамабілі
стаў. У лютым выраслі цэны
на дзіцячае харчаванне і на
тэхагляд транспарту.

Прадукцыя гродзенскага
«Беллакта» ўздаражала на 40
% — з   48005000 рублёў за
пачак да 68007200 рублёў.
Нескладана падлічыць, колькі
давядзецца даплачваць кож
най сям’і, дзе растуць дзеткі,
на дзіцячыя сумесі.  І хай бы
падаражала толькі харчаван
не…

“Узрадавала”  кіроўцаў
прадпрыемства  «Белтэхаг
ляд»,  якое  паведаміла  пра
новыя цэны на свае паслугі.
Тарыфы ўзраслі ў сярэднім
на 20%.

Цікавыя матывы, якімі чы
ноўнікі  тлумачаць  рост
цэнаў. У выпадку з дзіцячым
харчаваннем прычына, аказ
ваецца, у новай рэцэптуры
прыгатавання, якая цяпер ад
павядае стандартам…Еўраз
вяза.  Дзеля  гэтага,  маўляў,
неабходна імпартаваць рас
лінны алей, што і адбілася на
выніковай цане прадукту для
спажыўца.

Падобная сітуацыя і з тэ
хаглядам.  «Пры  тэхнічным
аглядзе аўтамабіляў выкары
стоўваецца сучаснае каштоў
нае абсталяванне» — адзна
чае УП «Белтэхагляд». На абс
лугоўванне і рамонт абсталя
вання  таксама  патрэбныя
сродкі, вось і давялося павял
ічваць кошты.

То бок, маецца на ўвазе,
што  беларусы  павінны
плаціць за якасць. І гэта, быц
цам бы, правільна. Але ёсць
адно “але”. Цэны ў Беларусі
даўно  наблізіліся  да  еўра
пейскіх, а на некаторыя тава
ры – нават абагналі іх. Толькі
заробная плата ў нас заста
ецца нашмат ніжэйшай. Ды і
якасць пакідае жадаць леп
шага.

Таму справа выглядае так:
цэны растуць, а да еўрапейс
кага ўзроўню жыцця нам усё
адно далёка. Затое ў чыноўн
ікаў заўсёды ёсць апраўданне

–  цэны  растуць,  бо  расце
якасць тавараў і паслуг.  І як
гэта ў Еўропе ўдаецца паляп
шаць якасць, не павялічваю
чы ў разы цэны?

КАМУ БЕЛАРУСКУЮ
ЧЫГУНКУ?

Паводле  начальніка  РУП
«Беларуская чыгунка» Уладзі
міра  Жарэлы,  ужо  сёлета
можа пачацца пераўтварэн
не гэтага прадпрыемства ў
акцыянернае  таварыства.
Гэта яшчэ не прыватызацыя.
Бо на першым этапе дзяржа
ва будзе валодаць 100% ак
цыяў.  Аднак  застаецца  пы
танне: ці не чакае Беларус
кую чыгунку лёс «Белтранс
газа»?

У  свой  час  канцэрнам
«Белтрансгаз» таксама фак
тычна  валодала  дзяржава.
Аднак прыйшлі цяжкія часы, і
палову  давялося  саступіць
расійскаму «Газпрому». А Бе
лоруская  чыгунка  не  менш
прывабны кавалак для рас
ійскага бізнесу. Яна застаец
ца важным звяном паміж Еў
ропай і Расійскай Федэрацы
яй. Па ёй штогод перавозяць
мільёны  тон  грузаў,  і  гэта
прыносіць немалы прыбытак.

Няма сумневу ў тым, што
расейцы  выказваюць  ціка
васць да беларускай чыгункі.
Але  гаварыць  пра  тое,  што
яна абавязкова будзе прыва
тызаваная, дачасна. «Пакуль
гэта  яшчэ  толькі  акцыяна
ванне, а не прыватызацыя як
такая. Многія прадпрыемствы
Беларусі былі акцыянаваныя
досыць даўно, але гэта зусім
на  пацягнула  за  сабой  іх
прыватызацыі.  Гэта  проста
форма падзелу капіталізацыі
дадзенага прадпрыемства на
асобныя акцыі, не больш за
тое» — так патлумачыў тое,
што  адбываецца,  былы
кіраўнік Беларускага саюза
прадпрымальнікаў  Аляк
сандр  Патупа  ў  інтэрв’ю
інтэрнетрэсурсу  “Заўтра
тваёй краіны”.

Аднак не ўсе падзяляюць
гэты пункт гледжання. Вядо
мы эканаміст Міхал Залескі
лічыць, што ўлады рыхтуюць
да  будучага  продажу  не
толькі  БелЧ,  але  і  іншыя
прадпрыемствы з “залатога
запасу” дзяржавы.

Алег Ман

Рыбацкае шчасце. Мінская вобласць, студзень 2008 году.

Эканоміка

ПОСТ ПАЛКОЎНІКА ПАЎЛІЧЭНКІ Саюздрук

АЛЬБО ІНДУСЫ НА “КАФЕДРЫ” БРСМ

Як робяцца хваліРАДЫЁ ЯК ПАРЛАМЕНТ
АЛЬБО ШТО ТАКОЕ ДЗЯРЖАВА

Я  ізноў  пра  Дзень  Волі.
Можа нехта здзівіцца, ну што
ён прычапіўся да гэтага свя
та?  Дзень  як  дзень.  Адна  з
многіх памятных датаў. Можа
быць  і  так.  Сапраўды  ёсць
тэмы больш важныя, сучас
ныя. Проста на гэтай тэме –
падрыхтоўка  да  Дня  Волі  –
мне  зручна  патлумачыць
адну важную рэч.

Я не раз пісаў, што сёння
радыё  магло  б  выконваць
функцыю неіснуючага бела
рускага парламенту, месца,
дзе  адбываюцца  дыскусіі  і
прымаюцца рашэнні.  І вось,
калі  ласка,  доказ,  што  гэта
магчыма.  21  лютага  на
ранішні  эфір  Свабоды  быў
запрошаны Уладзімір Падгол.

Ён яшчэ раз агучыў ідэю ў го
нар Дня Волі напісаць дык
тоўку на роднай мове і тым
самым  выказаць  павагу  да
ўсяго беларускага. Тут жа вя
дучы сп. Бандарук расказаў,
як  гэткія  дыктоўкі  праход
зяць у Францыі  і Польшчы.
Другая  вядучая  праграмы
Алена  Радкевіч  выказала
канкрэтныя  засцярогі  –  ці
мае сэнс такая акцыя. Яшчэ
некалькі грамадскіх дзеячоў
падзяліліся  сваімі  сумнен
нямі. Спадар Падгол тут жа
змог адказаць скептыкам. І як
вынік – я, і мабыць не толькі
я, прынялі рашэнне – трэба
пісаць дыктоўку. Хацелася б
толькі хутчэй даведацца, ці
згадзіліся нашы радыйшчыкі

прачытаць  тэкст  у  эфіры,  у
які дзень і а каторай гадзіне
будзе  дыктоўка,  хто  дасць
рэкамендацыі адносна сістэ
мы правапісу? На жаль, гэтай
важнай мне інфармацыі я па
куль на радыё не чуў. На той
жа  Свабодзе  кожны  дзень
праводзяць апытанне – як бы
вы  адзначылі  свята?  Гэтыя
фантазіі добрыя былі раней.
А цяпер, за месяц да запавет
най  даты  трэба  ўжо  на  не
чым спыніцца. Я б тут рэзка
змяніў пытанне – а як у вас
ідзе падрыхтоўка да вашай
акцыі? Хай гучыць інфарма
цыя, хто дзе збіраецца, хто
каго запрасіў і так далей.

А закончу сёння тым, што
абяцаў  —  патлумачыць

штосьці важнае. Што такое
дзень 25 сакавіка? Гэта дзень
народзінаў нашай беларус
кай дзяржавы. А што такое
дзяржава? Гэта грамадская
дамова. Людзі збіраюцца і да
маўляюцца  –  будзем  жыць
паводле такіх вось і такіх за
конаў. А мы, відавочна, яшчэ
не навучыліся дамаўляцца.
Таму і дзяржава ў нас сёння
такая, трохі недаробленая.
Чым хутчэй навучымся, тым
хутчэй даробім тое, што па
чалі тады, у 1918. Дзень Волі,
дальбог, добрая нагода, каб
пачаць дамаўляцца.

Сяржук Вітушка

У сувязі са святам савецкіх
салдат  і  афіцэраў  газета  “7
дней” вырашыла ўзяць інтэр
в’ю ў самага галоўнага салда
та  —  камандзіра  спецназа
палкоўніка Дзмітрыя Паўлі
чэнкі.

“Сначала на территории
нашей части поставили по-
ходную палатку — это была
наша церковь — и получили
благословение Владыки Фила-
рета на возведение храма во
имя Святого великомученика
Пантелеймона-целителя. За
четыре года мы построили
храм, проводили духовное, во-
енно-патриотическое воспи-
тание, и за это Алексий II удо-
стоил меня этой награды. (...)

На нас возложена охрана
общественного правопорядка
при проведении массовых ме-
роприятий: будь это митин-
ги, футбольные матчи, кон-
церты, как, например, «Сла-
вянский базар», «Сожскі кара-
год», «Дажынкі» (...) Кроме
того, спецназовец должен
уметь обезвреживать воору-
женных преступников, а если
потребуется, то и освобож-
дать заложников”.

Напэўна,  хрысціянская
сціпласць не дазваляе пал
коўніку  назваць,  акрамя
“Славянскага базару”  і  “Да
жынак”, самы галоўны свой
пост. Кастрычніцкую плошчу

ў Мінску. Як мужна змагаліся
там увесну 2006 году ягоныя
падначаленыя  з  бяззброй
нымі студэнтамі, у тым ліку і
вернікамі. Як абясшкоджвалі
Аляксандра Казуліна. Як бяс
страшна  грамілі  намёты  на
той плошчы.

Любімая тэма афіцыйных
СМІ – дэмаграфія. Яна ўзды
маецца ледзь не кожны тыд
зень. Бо тут назіраюцца віда
вочныя поспехі. Дзякуючы па
сталелым дзецям эпохі “бэбі
буму”. Але і тут не ўсё гладка,
паведаміў “Рэспубліцы” пер
шы  намесьнік  прэм’ермі
ністра Аляксандр Касінец.

“По данным Минстата,
численность населения нашей
страны на 1 января достигла
9 миллионов 689,7 тысячи че-
ловек. Подсчитано, что за ми-
нувший год белорусов стало
на 24,8 тысячи человек мень-
ше (...)

Между тем в столице впер-
вые отмечена положительная
тенденция. (...)

В 2007 году рождаемость в
республике возросла на 7,3
процента, а смертность сни-
зилась на 4. Особо Александр
Косинец отметил значитель-
ное снижение смертности на
селе — на 6,6 процента по
сравнению с 2006 годом.

Александр Косинец призвал
руководителей областей, рай-

онов и городов выявить при-
чины снижения рождаемости и
повышения смертности, при-
нять конкретные меры по ис-
правлению сложившейся ситу-
ации”.

А вось з гэтага месца ха
целася б падрабязней. Цікава,
якіх такіх мер чакае Касінец
ад кіраўнікоў абласцей і раё
наў у справе падвышэння на
раджальнасці? Не йначай, з
кожнага  спытаюць  перса
нальна.

А “Комсомольская правда
в  Белоруссии”  распавядае
пра  новых  сяброў  БРСМ  з
Індыі і ШрыЛанкі.

— “Студенты-азиаты Го-
мельского государственного
медицинского университета
первыми из иностранцев ста-
ли членами БРСМ.

—  На нашем иностранном
факультете учатся около 300
студентов, -- с гордостью за
свой вуз рассказывает про-
ректор Виктор УМАНЕЦ. -- И
вот недавно 18 студентов из
Индии и Шри-Ланки захотели
вступить в БРСМ. Мы иници-
ативу поддержали -- ведь по
уставу организации граждан-
ство роли не играет.

Придя в университет, кор-
респондент «КП» попробовал
сам отыскать иностранных
комсомольцев, как их здесь на-
зывают. Но повстречавшиеся

студенты-индусы смутились:
«Какой БРСМ? Это такая ка-
федра? Мы не знаем».

Все же с помощью админис-
трации вуза тех самых членов
союза молодежи удалось най-
ти. Студент-индус Пател
Нирав Кумар рассказал «Ком-
сомолке», что никаких меркан-
тильных интересов к союзу
молодежи у иностранных сту-
дентов нет, льготы и скидки
им не нужны:

 БРСМ нам помогает боль-
ше понимать русских и про-
двигать свою культуру. Под
эгидой организации мы учим
местных студентов нашей
национальной игре —  крике-
ту. Еще танцуем, поем, выс-
тупаем на студенческих праз-
дниках”.

Я і раней здагадваўся, што
гэтая  арганізацыя  не  зусім
беларуская.  Дзякуй  разга
ворлівым індусам – яны на
рэшце адкрылі ваенную тай
ну,  дзеля  чаго  створана
БРСМ.  Каб  дапамагаць  за
межнікам адчуць сябе ў Расіі
і вучыць іх расійскім прымаў
кам. А яшчэ кожны свядомы
бээрэсэмавец павінен умець
гуляць у брытанскую нацыя
нальную гульню крыкет. Каб
не было пакутліва сорамна за
бясцэльна страчаныя гады.

Алесь Канюціч



7Дом культуры №8 (106), 28. 2 - 5. 3. 2008 г.

Невядомая
Беларусь

АЎТАСТОП-3
ШТО Б РАБІЎ СВЯТЫ ЮРЫ, КАЛІ Б НЕ БЫЛО ЦМОКА?

Фотафакт

Стрэмкі

28 лютага  1468  году  ў
Вялікім  Княстве  Літоўскім
прымаецца  першы  крымі
нальны  кодэкс,  так  званы
Судзебнік, які яшчэ называ
юць  Статутам  Казіміра.  На
пісаны ён быў на старабела
рускай  мове  і  спарадкаваў
усе віды злачынстваў і пака
ранняў.

1 сакавіка 1881 году бела
рускі  тэрарыст  Ігнат  Гры
нявіцкі  кінуў  бомбу  ў  рас
ійскага цара Аляксандра  ІІ.
Бомба разарвалася, загінулі
абодва, цар і ягоны забойца.
Праўда, адбылося гэта не ад
разу.  Першая  бомба,  якую
кідаў паплечнік Грынявіцка
га  Мікалай  Рысакоў,  толькі
пашкодзіла царскую карэту.
Тэрарыста схапілі, цар вый
шаў з карэты, каб даведацца,
што  адбылося.  Вось  тут  да
яго  і наблізіўся Грынявіцкі,
які кінуў сваю бомбу проста
пад царавы ногі. Падчас гэта
га тэракту загінулі яшчэ два
чалавекі, а шасцёра засталіся
калекамі на ўсё жыццё.

2 сакавіка  1993  году
Вяpхоўны  Савет  Белаpyсі
пpагаласаваў  за  пpэ
зідэнцкyю фоpмy кipавання
ў краіне. Апазіцыя ўдзелу ў
галасаванні не прымала, бо
лічыла, што прэзідэнцтва ў
Беларусі непазбежна прывяд
зе да аўтарытарызму.

Знакамітыя людзі, што на
раджаліся ў Беларусі 4 сакав-
іка, часцяком атрымлівалі імя
Казімір. Бо менавіта ў  гэты
дзень ушаноўваецца святы
Казімір, а ў колішняй сталіцы
краю Вільні праходзіць сла
вуты штогадовы кірмаш, які ў
народзе называюць Казюком.

5 сакавіка 1940 году са
вецкія  карныя  органы  рас
стралялі ў вёсцы Катынь на
Смаленшчыне  5  тысяч
польскіх афіцэраў. Сярод тых
палякаў было шмат белару
саў,  прызваных  у  польскае
войска з Заходняе Беларусі,
якая да 1939 году ўваходзіла
ў склад Польшчы. Каб зату
шаваць гэты страшны факт,
савецкая прапаганда адшука
ла і зрабіла знакавай вёсачку
Хатынь пад Лагойскам, якую
разам з людзьмі спалілі аку
панты.

Ізноў за ўладу Саветаў. Кас-
цюмаваны парад у гісторыка-
культурным комплексе «Лінія
Сталіна» пад Мінскам, 23 лю-
тага 2008 году.

—  “Мы  знойдзем”,  —
толькі хто гэта — “мы”? Вы
думаеце,  у  старажытным
Рыме не было разумных люд
зей, якія бачылі ўсе “болькі”
ды раілі, як іх лекаваць? І, вя
дома, не маўчалі, папярэдж
валі,  чым  усё  скончыцца!
Вось  летась  шмат  дыскута
валі пра “Вялікі Кастрычнік”,
у звязку з 90мі ўгодкамі. Ця
пер, з нашага часу, бачна –
царскаму ўраду трэба было
ну зусім трошкі больш здаро
вай  развагі,  каб  не  лезці  ў
вайну, а потым – больш ра
шучасці, каб “размазаць па
сценцы” жменьку бальшаві
коў. А вось гэтага “трошкі”  і
не хапіла. Хоць былі людзі,
якія  ўсё  разумелі  і  тады.  У
тым уся і бяда – у гэтай неак
рэсленай,  ірацыянальнай,
але  няўмольнай  сіле,  якая
змушае ўсё рабіць паводле
свайго плану. Паасобку ўсе
хацелі б рабіць “добра”, а ўсе
разам робяць наадварот. Мы
нават  не  ведаем,  як  гэтую
сілу назваць – Лёсам, Прад
вызначэннем, Богам? Мы яе
не бачым, але зусім недара
вальна не заўважаць яе існа
вання паводле вынікаў, дзе
янняў. Нехта з мудрых так  і
акрэсліў галоўную праблему
філасофіі – чаму людзі, веда
ючы,  як  лепш,  робяць  як
горш? Кожны чытае на пачку
–  “цыгарэты  забіваюць”  –  і
што?  Скажаце,  з  курэннем
змагаюцца? – а вынікі? А пас
прабуйце  пераканаць  дзя
цей,  што  кампот  з  грушак  і
чорны хлеб з маслам больш

карысныя,  чым  кокакола  і
чыпсы? І вось яны, пры такім
харчаванні потым нараджа
юць... зараз, вось газету купіў
свежую: “У Расіі ў 1990 г. на
радзілася 14,8% хворых дзя
цей, у 1995 – 28,5%, а ў 2000
ужо – 38%”! Калі гэта не вы
раджэнне, дык што? А гэты
ваш аргумент – маўляў, ра
ней нараджалі шмат дзяцей,
каб забяспечыць старасць, а
цяпер  не  нараджаюць,  бо
пенсіі з’явіліся... А вось кур
фюрст Саксоніі Аўгуст ІІІ меў
– 15 дзяцей. Ён таксама кла
паціўся  пра  старасць?  Не,
тады “клімат эпохі” быў такі,
панаваў дух экспансіі, сілы.
Энергетыка грамадства была
іншай. І не толькі ў палацах, а
і  ў  вясковых  хатах  кабеты
мелі сілы і дзяцей гадаваць, і
аб  сабе  дбаць.  Якія  раней
былі строі, хоць трэба было
самой  і  прасці,  і  ткаць,  і
шыць!  А  цяпер  –  “спартыў
ныя” порткі ды гумовыя боты
– вось і ўвесь вясковы “ўбор”.
Я  згодны,  што  трэба  нешта
вырашаць, змагацца. Але для
гэтага прынамсі трэба заўва
жыць  праблему,  адрозніць
добрае ад злога, здаровае ад
гнілога. У тым і бяда, што – не
бачаць. Заняпад выдаюць за
росквіт,  дэградацыю  –  за
развіццё.  Якое  мастацтва
ўздымаецца на шчыт як “вы
сокае”,  “элітнае”  –  тое,  дзе
найбольш бруду, бязглуздзі
цы і скандалу. Паталогія вы
даецца за норму, як у выпад
ку з гомасексуалістамі.

— Аднак, вы майстар ма

ляваць апакаліптычныя карц
іны! Тут табе і цёмныя сілы, і
выраджэнне,  і  паталогія...
Проста цмокі нейкія! Але што
б рабіў святы Юры, калі б не
было цмока – як бы здзейсніў
свае подзвігі? То й на гэтых
нехта знойдзецца. Такіх, як
вы, было шмат і ў даўнейшыя
часы – яны ўсё канец свету
прарочылі. Ды ўсё адкладвалі
й адкладвалі, а цяпер “канец
свету” проста сталі называць
іначай, больш навукападоб
нымі  тэрмінамі.  Вы  вось
нейкі “аўтастоп” прыдумалі. І
што, так кожны дзень аб гэ
тым і думаеце? Ніколі не ра
зумеў людзей, якія забіваюць
сабе галаву праблемамі, якія
вырашыць ім не пад сілу – бо
існуюць  толькі  ў  іхнім  уяў
ленні. Мне больш даспадобы
такі  падыход  –  рабі,  што  ў
тваіх сілах, рэалізуй свой па
тэнцыял,  апрацоўвай  сваю
дзялку – а не распыляйся на
думкі  аб  Сусвеце.  Тады  й
вынік будзе канкрэтны, на
мацальны.  Бо  іначай  усё
сканчаецца размоваю – як у
нас  з  вамі.  Гаварылі,  гава
рылі, а кожны застаўся пры
сваім.

—  Шкада,  што  мы  ўжо
прыехалі, і не можам працяг
ваць размову. Толькі вось я
перакананы, а можа, проста
прадчуваю  –  забыць  нам  з
вамі яе не ўдасца. Бо многія
і  многія  падзеі  ў  будучыні
нам  нагадаюць  –  Аўтастоп
дзейнічае. На жаль.

Алег Аблажэй

ВАШ ЭЛЕКТРОННЫ АДРАС.

ТАРАКАН У ЭФІРЫ
АЛЬБО “У РУКАХ ГРАНАТАМЁТ І ПРЭЗІДЭНТ НАСУСТРАЧ”

Нядаўна СМІ абляцела на
віна пра тое, як у абласной
студыі тэлебачання ў Туркме
ністане па стале, за якім сяд
зелі ўдзельнікі перадачы, у
святле сафітаў поўз таракан. І
хоць перадача пайшла ў эфір
у запісе і ўсё лішняе з яе, як
заўсёды, выразалі, насякомае
то акурат і не заўважылі.

Нешта падобнае ў пэўным
сэнсе адбылося днямі ў Бела
русі  на  тэлеканале  “Лад”,  у
перадачы “Белорусское вре
мечко”. Як ні бараніліся тут
ад палітычных “ляпаў”, як ні
адсякалі падазроныя званкі ў
часе  жывога  эфіру,  але  ад
быўся скандал.

Мне ўжо давялося пісаць
раней на старонках   нашай
газеты пра гэтую перадачу.
Сама  назва  “Белорусское
времечко”  выглядае  крыху
парадаксальна. Тым больш,
што гэта не расійская праг
рама, але як бы арыгіналь
ная, зробленая сіламі тутэй
шых  журналістаў.  У  адроз
ненне ад маскоўскага “Вре
мечка”,  у  якога  купленая
ліцэнзія, перадачы на “Ладзе”
не хапае акурат арыгіналь
насці, жывасці, пачуцця гума
ру, а галоўнае – вастрыні.

Не, сацыяльная тэматыка,
канечне, прысутнічае. Сюжэ
ты зроблены досыць прафес
ійна і злабадзённа. І вядзенне
ў студыі, што называецца, на
ўзроўні. Так званая інтэрак
тыўнасць выкарыстоўваецца
шырока:  званкі  ў  студыю
праз шматканальную сувязь,

смс ад гледачоў на экране.
Адна з апошніх тэмаў апы

тання (25 лютага) была: “Ваша
апошняя  пакупка”.  Адказы
прыходзілі розныя. Часцей за
ўсё згадваліся гарэлка і сала.
Але гледачоў, як выявілася,
найбольш цікавіла – чаму ім
зарплаты не хапае на самае
элементарнае? У адказ вяду
чы раздражнёна параіў гле
дачам меней скардзіцца на
жыццё  і  болей  працаваць.
Вось такая інтэрактыўная су
вязь.

Але агульны недахоп усіх

перадач – сумна. Магчыма,
таму,  што  іх  стваральнікі
найбольш заклапочаныя тым,
каб у эфір не праскочыла не
шта “не тое”.

Але  не  ўсцерагліся  –  у
эфір вылецела жывое слова.
20 лютага аўтары перадачы
задаліся пытаннем: як бела
русы супакойваюць нервы?
Адзін з тэлегледачоў, якому
ўдалося  датэлефанавацца,
распавёў, што пасварыўся з
жонкай зза сваёй любові да
рыбалкі. Вядучы пацікавіўся,
як  суразмоўца  здымае  на

пружанне і якая ў яго самая
вялікая мара? Абанент адка
заў: «Мець у руках граната
мёт і прэзідэнта насустрач».

Тэлефонная сувязь у той
самы момант абрубілася.

Цяпер  гледачу  пагража
юць турмой за “хуліганства ў
эфіры”.  Але  гэта  не  ўсё.
Кіраўнік каналу “Лад” Сяргей
Кухто ў  інтэрв’ю газеце “КП
в Беларуси” заявіў: “Зразуме
ла, мы зробім заяву ў адпа
ведныя кампетэнтныя орга
ны,  бо  гэты  званок  можна
прыраўняць да тэлефоннага
тэрарызму”. Во як.

Не зусім зразумела, праў
да, у чым крымінал? У спалу
чэнні словаў “гранатамёт”  і
“прэзідэнт”? Але ж, памятаю,
некалі  памочнік  Лукашэнкі
Кучынскі публічна абяцаў ба
раніць свайго шэфа з грана
тамётам у руках. І хто сказаў,
што  глядач  “Ладу”  меў  на
ўвазе менавіта кіраўніка Бе
ларусі, а не прэзідэнта ЗША,
скажам?

Адно  суцяшае  ў  гэтай
гісторыі. Супрацоўнікаў тур
кменскага тэлебачання за та
ракана ў кадры звольнілі. А
журналісты праграмы “Бело
русское времечко” пакуль, як
быццам, усе на месцах. Праў
да, начальнік “Ладу” абяцаў
«звесці да мінімуму траплян
не  такіх  званкоў  у  эфір».  У
гэтым сумнявацца не давод
зіцца. «Урэмечка» такое.

Максім Пешка

Блакітны агеньчык


